
Монгол Улсын Их Хурлын 2018 оны намрын ээлжит чуулганы 
Эдийн засгийн байнгын хорооны 2019 оны 02 дугаар сарын 
02-ны өдөр /Бямба гараг/-ийн хуралдааны 

товч тэмдэглэл

Эдийн засгийн байнгын хорооны дарга Б.Дамба-Очир ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 19 гишүүнээс 12 гишүүн ирж, 63.1 хувийн ирцтэйгээр хуралдаан 14 цаг 20 минутад Төрийн ордны “Жанжин Д.Сүхбаатар” танхимд эхлэв. 

Чөлөөтэй: Ж.Бат-Эрдэнэ, Х.Болорчулуун, З.Нарантуяа, Д.Тэрбишдагва, 
Б.Чойжилсүрэн, Л.Элдэв-Очир, Л.Энх-Амгалан. 

Нэг. Монгол Улсын Засгийн газрын гишүүн-Зам, тээврийн хөгжлийн сайдыг томилох тухай
Хэлэлцэж буй асуудалтай холбогдуулан Монгол Улсын Шадар сайд Ө.Энхтүвшин, Монгол Улсын Засгийн газрын гишүүн-Зам, тээврийн хөгжлийн сайдад нэр дэвшигч, Улсын Их Хурлын гишүүн Б.Энх-Амгалан нар оролцов.

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг, референт Г.Баярмаа нар байлцав.
Монгол Улсын Засгийн газрын гишүүн-Зам, тээврийн хөгжлийн сайдад  нэр дэвшүүлэх тухай Монгол Улсын Ерөнхий сайдын саналыг Монгол Улсын Шадар сайд Ө.Энхтүвшин танилцуулав. 

Танилцуулгатай холбогдуулан Улсын Их Хурлын гишүүн Б.Дэлгэрсайханы тавьсан асуултад Монгол Улсын Засгийн газрын гишүүн-Зам, тээврийн хөгжлийн сайдад  нэр дэвшигч Б.Энх-Амгалан хариулж, тайлбар хийв.  

Д.Дамба-Очир: Монгол Улсын Засгийн газрын гишүүн-Зам, тээврийн хөгжлийн сайдаар Бямбасүрэнгийн Энх-Амгаланг томилуулах тухай Монгол Улсын Ерөнхий сайдын саналыг дэмжье гэсэн санал хураалт явуулъя. 

Зөвшөөрсөн:
 12

Татгалзсан: 

   0

Бүгд:


 12

100 хувийн саналаар дэмжигдлээ.

Байнгын хорооноос гарах санал, дүгнэлтийг Байнгын хорооны дарга  Д.Дамба-Очир Улсын Их Хурлын чуулганы нэгдсэн хуралдаанд танилцуулахаар тогтов. 
Хуралдаан 13 минут үргэлжилж, 19 гишүүнээс 12 гишүүн ирж, 63.1 хувийн ирцтэйгээр 14 цаг 33 минутад өндөрлөв.

 Тэмдэглэлтэй танилцсан:

 ЭДИЙН ЗАСГИЙН БАЙНГЫН 

 ХОРООНЫ ДАРГА                                             Д.ДАМБА-ОЧИР

 Тэмдэглэл хөтөлсөн:

 ПРОТОКОЛЫН АЛБАНЫ 

 ШИНЖЭЭЧ





  П.МЯДАГМАА
УЛСЫН ИХ ХУРЛЫН 2018 ОНЫ НАМРЫН ЭЭЛЖИТ ЧУУЛГАНЫ 
 ЭДИЙН ЗАСГИЙН БАЙНГЫН ХОРООНЫ 2 ДУГААР САРЫН 02-НЫ
ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Д.Дамба-Очир: Байнгын хорооны гишүүд хуралдаа орцгооё. Ирц 57.9 хувьтай болсон байна. Засгийн газрынхан танилцуулах хүмүүс нь орж ирье. Монгол Улсын Ерөнхий сайд, мэдэхгүй хэн нь юм нэг нь унших байх орж ирж уншаарай.

Гишүүдийнхээ энэ өдрийн амар амгаланг айлтгая. Ирц 63.2 хувьд хүрсэн байна. Өнөөдрийн эдийн засгийн байнгын хорооны хуралдааны ажиллагааг нээе. Өнөөдрийн хэлэлцэх асуудал нэг байгаа. Монгол Улсын Засгийн газрын гишүүн Зам, тээврийн хөгжлийн сайдыг томилох тухай асуудлыг хэлэлцэнэ. Хэлэлцэх асуудалтай холбогдуулж асуулттай гишүүд байвал нэрсээ өгье. Хэлэлцэх асуудлаа л батлах гэж байна. Ингээд хэлэлцэх асуудлаа баталлаа. 

Засгийн газрын гишүүнийг томилох асуудлаар Монгол Улсын Шадар сайд Энхтүвшин сайдыг танилцуулахыг урьж байна. 


Энхтүвшин шадар сайдын микрофоныг өгье. 

Ө.Энхтүвшин: Байнгын хорооны дарга, гишүүд ээ, Монгол Улсын Үндсэн хууль болон Засгийн газрын тухай хуульд Ерөнхий сайд, Ерөнхийлөгчтэй зөвшилцсөний үндсэн дээр Засгийн газрын гишүүнийг томилох тухай саналаа Улсын Их Хуралд өргөн мэдүүлнэ гэж Засгийн газрын тухай хуулийн 21 дүгээр зүйлд Засгийн газрын гишүүнийг орон гарсан тохиолдолд Улсын Их Хурал 30 хоногийн дотор түүнийг нөхөн томилно гэж тус тус заасныг үндэслэн өөрийн бүрэн эрхийн хүрээнд Бямбасүрэнгийн Энх-Амгаланг Монгол Улсын Засгийн газрын гишүүн, Зам , тээврийн хөгжлийн сайдын албан тушаалд томилуулах асуудлыг танилцуулж байна. 

Бямбасүрэнгийн Энх-Амгалан нь 1971 онд төрсөн. 1989 онд Говь-Алтай аймгийн Алтай хотын 10 жилийн 2 дугаар дунд сургуулийг, 1991 онд ЗХУ-ын Улсын аюулаас хамгаалах хорооны академийг, 1995 онд Монгол Улсын Их Сургуулийн олон улсын харилцааны дээд сургуулийг, 1996 онд төрийн захиргаа удирдлагын хөгжлийн институтийг тус тус төгссөн. Б.Энх-Амгалан нь 1995-1999 онд Монгол Улсын Аюулгүй байдлыг хангах ерөнхий газарт, 1999-2003 онд Ворлд Транс хувьцаат компанид, 2003-2005 онд Улаанбутан ХХК-д, 2005-2006 онд Мишээл групп ХХК-д, 2008-2016 онд нийслэлийн иргэдийн төлөөлөгчдийн хурлын төлөөлөгч, тэргүүлэгчээр тус тус ажиллаж байсан бөгөөд 2016 оноос Улсын Их Хурлын гишүүнээр сонгогдон ажиллаж байна. 
Энх-Амгалангийн Засгийн газраас дэвшүүлж байгаа зорилтуудыг биелүүлэх, танхимын зарчмаар ажиллах чадвартай гэж үзэн Монгол Улсын Засгийн газрын гишүүн Зам, тээврийн хөгжлийн сайдын албан тушаалд томилуулах саналтай байгаа тул асуудлыг хэлэлцэн шийдвэрлэж өгөхийг хүсэж байна. Баярлалаа. 

Д.Дамба-Очир: Шадар сайд Энхтүвшинд баярлалаа. Хэлэлцэж байгаа асуудалтай холбогдуулж нэр дэвшигчээс асуух асуулттай гишүүд нэрсээ өгье. Дэлгэрсайхан гишүүнээр тасаллаа. Дэлгэрсайхан гишүүн асуултаа тавья. 
Б.Дэлгэрсайхан:  Нэр дэвшигч Энх-Амгалан гишүүнийг дэмжиж байгаа. Хамгийн гол нь бол миний танд тавих гэж байгаа асуудал бол том бүтээн байгуулалт Зүүн баян Ханги мандал, Тавантолгойн төмөр замыг хурдавчлуулах асуудал дээр та яаж ажиллах вэ. Энэ Зүүн баян, Тавантолгойн төмөр замын зураг төслийн ажил нь хийгдээд дууссан. 

Дээр нь бол бас энэ бүтээн байгуулалтад оролцъё гэж гадаад, дотоодын компаниуд бас хүсэлтээ илэрхийлсэн байгаа. Тухайлбал ОХУ-ын Оросын төмөр замын нийгэмлэг, мөн Хятадын 20 дугаар товчоо гээд нэлээдгүй ажил урагшилсан. Одоо хамгийн гол юм бол энэ ажлын зураг төсөл бас дээрээс нь хийгдсэн. Тэгэхээр энэ ажлыг хурдавчлуулах дээр бас та нэлээд анхаарч ажиллах хэрэгтэй байна. Тийм учраас ядахдаа энэ том бүтээн байгуулалтыг бол 3 сарын сүүл 4 сарын эх гэхэд одоо шавыг нь тавиад эхлүүлсэн хэмжээнд хүргэхийн тулд гэрээ хэлэлцээрийг хурдан шуурхай хийх дээр яаж ажиллах вэ та. Энд хариулт өгнө үү. 
Д.Дамба-Очир: Нэр дэвшигч хариулна. 2 номерыг өгье. Гишүүдийн энэ өдрийн амгаланг айлтгая. 

Б.Энх-Амгалан: Дэлгэрсайхан гишүүний асуултад хариулъя. Монгол Улсын төмөр замын талаар баримтлах бодлогын бичиг баримт гарсан. Мөн одоо Монгол, Орос, Хятад гурван улсын эдийн засгийн коридор байгуулах томоохон хөтөлбөр батлагдсан. Энэ хөтөлбөрийн хүрээнд бол төмөр замын нэвтрүүлэх чадварыг сайжруулах зайлшгүй шаардлага хэрэгцээ байгаа. Одоо таны хэлж байгаа Зүүнбаян Ханги Мандалын төмөр зам бол маш чухал стратегийн ач холбогдолтой төмөр зам. Яагаад гэвэл одоо өмнөх хөршийн Эрээн хот дээр бол бас нэвтрүүлэх чадвар, мөн одоо дамжин өнгөрүүлэх чадвар дээр бол нэлээд том түгжрэлүүд үүсэж байгаа. Тийм учраас Хятадын талаас ч тэр, Оросын талаас ч тэр энэ тал дээр бол хамтран ажиллах энэ чиглэлийн замыг нэлээд идэвхтэй явуулах тэл дээр бас яриа хэлцлүүд явагдах гэж байгаа юм билээ. 
Монгол Хятадын парламентын бүлгэмийн гишүүний хувиар бол бас БНХАУ-ын Өвөр Монголын өөртөө засах орны Бугат хотын удирдлагуудтай уулзаж байхад энэ чиглэлийн зам дээр бол хамтран ажиллах хүсэлтээ илэрхийлж байсан. Сая бас та яриандаа дурдаж байна. Хятадын төмөр замын 20 дугаар товчоо ОХУ-ын төмөр замын салбарынхан бол энэ тал дээр хамтран ажиллахаа илэрхийлээд байгаа юм билээ. Тэгэхээр энэ ажлыг нэлээд идэвхтэй шуурхай авхуулахад бол өөрт байгаа бүх бололцоо боломжийг дайчилж ажиллана. Хуулийн хүрээнд ажиллана. Ялангуяа энэ чиглэлд бол бас өмнө нь яригдаж байсан олон ажлуудыг бол урагш нь ахиулахын төлөө явна гэсэн ийм бодолтой байгаа. Баярлалаа. 
Д.Дамба-Очир:  Гишүүд асуулт асууж дууслаа. Үг хэлэх гишүүд нэрсээ өгье. Алга байна. Санал хураалт явуулна. Монгол Улсын Засгийн газрын гишүүн, Зам, тээврийн хөгжлийн сайдаар Бямбасүрэнгийн Энх-Амгаланг томилуулах талаарх Монгол Улсын Ерөнхий сайдын саналыг дэмжих нь зүйтэй гэсэн томьёоллоор санал хураалт явуулъя. 

Санал хураалт. Уг санал санал хураалтаар бол 100 хувь дэмжигдэж байна. Тэгээд Энх-Амгаландаа бас ажилд нь амжилт хүсье. Эдийн засгийн байнгын хорооны тогтоолыг нэгдсэн чуулганд танилцуулахыг Байнгын хорооны дарга нь танилцуулдаг дэгтэй юм байна. Тэгээд өнөөдрийн Байнгын хорооны хуралдаан үүгээр дуусаж байна. Бүх гишүүддээ баярлалаа. 


Дууны бичлэгээс буулгасан:


ПРОТОКОЛЫН АЛБАНЫ


ШИНЖЭЭЧ 
                                                      П.МЯДАГМАА

